
Plan met
Nuweland
is te duur,
gedoeny

Brenden Nel

Dis eenvoudig: Niemand gaan
geld maak deur die ikoniese Nu-
weland-stadion te herontwikkel
nie.

So sé Louis van der Watt, uit-
voerende hoof van Atterbury
Property, een van die land se
top-eiendomsgroepe. Gerugte in
die WP se wandelgange wil dit hé
dat Atterbury agter n bod is om
Nuweland te herontwikkel, sou
WP sy ooreenkoms met Flyt Pro-
perty kanselleer, maar Van der
Watt het dit die afgelope week as
“onsin” afgemaak.

Van der Watt erken wel dat die

uwela nHi\‘lip die Curriebeker-halfeind tl!ése WP en die Haaie .

WP Atterbury in die verlede ge-
nader het, maar dié ontwikke-
lingsreus het die aanbod om die
stadion te herontwikkel van die
hand gewys “omdat dit nie finan-
si€le sin gemaak het nie.

“Van die mense betrokke by
WP Rugby het my nou weer ge-
kontak en gevra of ons betrokke
is, maar ek het dit ontken,” het
Van der Watt aan Rapport gesé.

“Met die R112 miljoen-skuld
wat hulle tans het, asook die
grootmaatdienste (wat die opgra-
dering van paaie, riool en elektri-
siteit insluit), plus die koste om
Nuweland te sloop, gaan jy bloot

nie by 'n bedrag uitkom wat sin
maak nie.” Hy voer aan dat nie-
mand - nie die WP 6f Flyt - 'n
winsgewende ontwikkeling by
Nuweland sal kan oprig nie.
“Remgro en Investec het beslis
die beste hiervan afgekom, aan-
gesien hulle hul geld teruggekry
het vir hul onderskeie lenings.
“Ek dink almal wat nou be-
trokke is, gaan ongelukkig hul
geld verloor. Die meeste eien-
domskenners met wie ek gepraat
het, stem saam dat dit 'n gesogte
eiendom is, maar dat dit nie ont-
wikkelbaar is teen die bedrae ter
sprake nie. Die mense verstaan

nie die koste om ’n hoédigtheid-
ontwikkeling te doen nie. Jy dink
dis net die R110 miljoen om die
grond te koop, maar die groot-
maatdienste gaan omtrent die-
selfde kos.

“Die WP se besigheid is rugby,
nie eiendomsontwikkeling nie,
en ongelukkig is daar 'n klomp
sakekundigheid wat die WP se
bestuur verlaat het. Die mense
wat iets van sake weet, het almal
bedank. Die WP het 'n klomp
mense toegelaat om onderhande-
lings te voer in 'n bedryf waar-
van hulle niks weet nie.”

Van der Watt wys daarop dat
Atterbury se onlangse ontwikke-
ling by Castle Gate in Pretoria net
in grootmaatdienste sowat R80
miljoen gekos het - en dit is klei-
ner as wat by Nuweland beoog
word.

“Verder moet jy ook onthou
dat jy baie parkering onder-
gronds moet bou, want die ter-
rein is nie so groot dat jy behoor-
like oppervlak-parkering kan ver-
skaf nie. Hierdie is ’n verdere
groot uitgawe.”

